
MALTA
QORTI TAL-MAGISTRATI (MALTA)
BHALA QORTI TA' GUDIKATURA KRIMINALI

MAGISTRAT DR.
MARSEANN FARRUGIA

Seduta tat-28 ta' Gunju, 2013

Numru. 94/2009

[I-Pulizija
(Spettur Dennis Theuma)

VS.

Donna Camilleri

[I-Qorti,

Rat |-imputazzjonijiet — kif korretti b’'digriet ta’ din il-Qorti
tat-30 ta’ Novembru 2012 - migjuba kontra Donna
Camilleri ta’ 21 sena, bint Victor u Concetta nee Caruana,
imwielda Pieta fil-5 ta’ Ottubru 1986, residenti 20 “Ave
Maria”, Triqg San Klement I/o Zejtun, detentrici tal-karta tal-
identita numru 457586 (M).

Akkuzata talli fdawn il-Gzejjer fil-31 ta’ Ottubru 2007 u fis-
shin ta’ gabel din id-data:

1.  kellha fil-pussess taghha d-droga eroina specifikata
fl-ewwel skeda tal-Ordinanza dwar il-Medicini Perikoluzi
tal-Kapitolu 101 tal-Ligijiet ta’ Malta meta ma kinietx fil-
pussess ta’ awtorizzazzjoni ghall-importazzjoni jew ghall-
esportazzjoni mahrug mit-Tabib Principali tal-Gvern skond
id-disposizzjonijiet tar-4 u s-6 Tagsima tal-Ordinanza u
meta ma Kkinietx bil-licenzja jew xort'ohra awtorizzata li
timmanifattura, jew li tforni d-droga msemmija u meta ma
kinietx b’xi mod iehor bil-licenzja mill-President ta’ Malta li
jkollha d-droga msemmija fil-pussess taghha u naqgset
milli tipprova li d-droga msemmija giet fornuta lilha ghall-
uzu taghha skond ir-ricetta kif provdut fir-regolamenti
msemmija u dan bi ksur tar-regoli tal-1939 dwar il-Kontroll
Intern  tad-Drogi  Perikoluzi (GN  292/1939)  kif
sussegwentement emendati u bi ksur tal-Ordinanza dwar
iI-Medicini Perikoluzi Kap 101 tal-Ligijiet ta’ Malta.

2. kellha fil-pussess taghha d-droga kokajina specifikata
fl-ewwel skeda tal-Ordinanza dwar il-Medicini Perikoluzi
Kap 101 tal-Ligijiet ta’ Malta meta ma kinietx fil-pussess
ta’ awtorizzazzjoni ghall-importazzjoni jew ghall-
esportazzjoni mahrug mit-Tabib Principali tal-Gvern skond
id-disposizzjonijiet tar-4 u s-6 Tagsima tal-Ordinanza u
meta ma Kkinietx bil-licenzja jew xort'ohra awtorizzata li
timmanifattura, jew li tforni d-droga msemmija u meta ma
kinietx b’xi mod iehor bil-licenzja mill-President ta’ Malta li
jkollha d-droga msemmija fil-pussess tieghha u nagset
milli tipprova li d-droga msemmija giet fornuta lilha ghall-
uzu taghha skond ir-ricetta kif provdut fir-regolamenti
msemmija u dan bi ksur tar-regoli tal-1939 dwar il-Kontroll
Intern  tad-Drogi  Perikoluzi  (GN  292/39)  kif
sussegwentement emendati u bi ksur tal-Ordinanza dwar
iI-Medicini Perikoluzi Kap 101 tal-Ligijiet ta’ Malta.

F'’kaz ta’ htija, il-Qorti giet mitluba titratta mal-imputata
Donna Camilleri talli ksiret il-kundizzjonijiet imposti fugha
minn din il-Qorti preseduta mill-Magistrat Dr. C. Scerri
Herrera LL.D. f'sentenza datata 18 ta’ Mejju 2006, waqt it-
terminu operattiv taghha ai termini tal-Artikolu 7 tal-
Kapitolu 446 tal-Ligijiet ta’ Malta ghal perjodu ta’ 18-il
xahar.

Wara li rat I-atti kollha tal-kaz u d-dokumenti ezebiti, inkluz
l-ordni tal-Avukat Generali bis-sahha tas-subartikolu tnejn
(2) tal-Artikolu 22 tal-Ordinanza dwar il-Medicini Perikoluzi
(Kap. 101), sabiex din il-kawza tinstema’ minn din il-Qorti
bhala Qorti ta’ Gudikatura Kriminali;

Wara li rat illi I-imputata rregistrat ammissjoni fi stadju bikri
ta’ dawn il-proceduri, liema ammissjoni giet ikkonfermata
mill-istess imputata wara li [-Qorti a tenur tal-Artikolu
453(1) tal-Kapitolu 9 tal-Ligijiet ta’ Malta avzata bil-
konsegwenzi legali ta’ dik I-ammissjoni, u partikolarment li
l-imputazzjonijiet iwasslu ghal piena ta’ sena u nofs habs
u/jew multa u trid titratta maghha ghal ksur ta l-ordni tal-
probation, u ikkonceditilha zmien bizzejjed biex terga’
tikkonsidra t-twegiba taghha u terga’ lura minnha;

Wara li semghet it-trattazzjoni dwar il-piena;
Ikkunsidrat:
Htija

[lli mill-provi migjuba u mill-ammissjoni tal-imputata stess,
iI-Qorti ssib lill-imputata hatja tal-imputazzjoni migjuba fil-
konfront taghha.

Piena

Kunsiderazzjonijiet dwar il-piena tal-ewwel u t-tieni
imputazzjoni

llli dwar il-piena, il-Qorti hadet in konsiderazzjoni I-
ammissjoni bikrija maghmula mill-imputata, u I-fatt li hija
kkoperat mal-pulizija. Pero’ I-fedina penali taghha hija
wahda  raffrettarja  b’erbatax  (14) il-kundanna,
principalment in konnessjoni ma’ prostituzzjoni, pero’
ghandha anki kundanna ghal gerg.

Kunsiderazzjonijiet dwar il-Piena tat-Tielet
Imputazzjoni

Fit-tielet imputazzjoni, I-imputata ammettiet — u gie
ippruvat - li ikkommettiet reat waqt li kienet taht Ordni ta’
Probation imposta fugha mill-Qorti tal-Magistrati (Malta)
bhala Qorti ta’ Gudikatura Kriminali, diversament
preseduta, datata 18 ta’ Mejju 2006, liema sentenza hija
definittiva u ma’ tistax tigi mibdula.

L-Artikolu 23(1) tal-Kapitolu 446 tal-Ligijiet ta’ Malta.
jippreskrivi illi:

“(1) Jekk persuna i fil-kaz taghha jkunu saru xi sanzjoni
komunitarja jew ordni ghall-liberazzjoni kondizzjonata,
sussegwentement tinhareg fir-rigward taghha dikjarazzjoni
ta’ htijia minn jew quddiem xi qorti dwar reat li jkun sar
matul il-perjodu ta’ probation jew matul il-perjodu ta’
liberazzjoni kondizzjonata, il-qorti —

(@) jekk tkun l-istess qorti li tkun ghamlet l-ordni ta’
probation, l-ordni ta’ servizz fil-komunita, l-ordni ta’
probation u servizz jew |-ordni ghal liberazzjoni
kondizzjonata, tista’ tittratta lil dik il-persuna ghar-reat li
dwaru tkun saret dik |-ordni b’kull mod i tista’ tittratta lill-
hati li kieku kien ghadu kemm gie dikjarat hati minn jew
quddiem dik il-gorti ghal dak ir-reat;

(b) jekk tkun qorti differenti, ghandha tibghat lil dik il-
persuna quddiem il-gorti li tkun ghamlet Il-ordni ta’
probation, l-ordni ta’ servizz fil-komunita, l-ordni ta’
probation u servizz jew |-ordni ghal liberazzjoni
kondizzjonata u dik il-qorti ghandha kemm jista’ jkun
malajr, tara li dik il-persuna tingieb quddiemha, u meta
tingieb prova ghas-sodisfazzjon taghha tad-dikjarazzjoni
ta’ htija dwar ir-reat ulterjuri, tista’ tittratta lil dik il-persuna
ghar-reat li dwaru tkun saret |-ordni b’kull mod li setghet
tittratta lill-hati li kieku kien ghadu kemm gie dikjarat hati
minnha jew quddiemha ta’ dak ir-reat.” (sottolinear ta’ din

il-Qorti)

Disposizzjoni sostanzjalment simili ghal dan I-Artikolu
23(1) tal-Kapitolu 446 kienet tezisti fl-Artikolu 10(1) tal-
Kapitolu 152, liema Kapitolu huwa illum abrogat, u

sostitwit bil-Kapitolu 446. L-Artikolu 10(1) tal-Kapitolu 152
kien gie interpretat fis-sentenza IlI-Pulizija v. Andrew
Buhagiar deciza mill-Qorti tal-Appell Kriminali fis-16 ta’
Gunju 1999, fejn gie ritenut illi: “L-uzu tal-kelma
sottolineata ‘tista” — “may” fit-test ingliz — ma jfissirx li dik
iI-Qorti ghandha xi ghazla fis-sens Ii tista’ tittratta ma’ dik
il-persuna u tista’ ma titrattax maghha, kif donnu ried
ifisser l|-abbli difensur tal-appellat. 1l-Kap. 152, infatti,
anqas biss jikkontempla I-possibilita li dik il-Qorti taghzel li
ma titrattax mal-persuna li tkun kisret |-ordni ta’ probation
Jjew ta’ liberazzjoni taht kondizzjoni. Il-kelma ‘tista’ fdan
il-kuntest tfisser biss li dik il-qorti jkollha s-setgha li tittratta
ma’ dik il-persuna bl-istess mod daqgs li kieku dik il-
persuna tkun ghadha kif giet misjuba hatja quddiem dik il-
gorti. Ghalhekk, kemm fil-paragrafu (b) tas-subartikolu (1)
tal-Artikolu 10, kif ukoll fil-paragrafu (a) tal-istess
subartikolu, il-kelma “tista” fl-espressjoni ‘tista’ tittratta ma’
dik il-persuna” tfisser li I-qorti li tkun ghandha fittratta ma’
dik il-persuna.’”® (sottolinear dik il-Qorti).

Fl-opinjoni ta’ din il-Qorti din I-interpretazzjoni li [-Qorti tal-
Appell Kriminali tat lill-Artikolu 10(1) tal-Kapitolu 152
ghandha tapplika bl-istess mod fl-interpretazzjoni tal-
Artikolu 23(1) tal-Kapitolu 446, li kif diga’ inghad huwa
sostanzjalment simili. Fil-kaz odjern, I-ordni tal-probation
giet imposta fuq l-imputat mill-Qorti tal-Magistrati (Malta),
u konsegwentement din il-Qorti hija obbligata li tittratta
mal-imputata kif jipprovdi I|-Artikolu 23(1)(a) tal-Kapitolu
446 tal-Ligijiet ta’ Malta.

! L-artikolu 10(1) tal-Kapitolu 152 kien jippreskrivi hekk: “Jekk persuna li fil-kaz taghha
Jkun gie maghmul ordni ta’ probation jew ordni ghal liberazzjoni taht kondizzjoni tigi ‘I
quddiem misjuba hatja minn jew quddiem xi qorti ta’ reat maghmul matul il-perjodu ta’
probation jew matul il-perjodu tal-liberazzjoni taht kondizzjoni, il-qorti —
(@) jekk tkun l-istess qorti li kienet ghamlet l-ordni tal-probation jew l-ordni ta’
liberazzjoni taht kondizzjoni tista’ tittratta ma’ dik il-persuna ghar-reat li ghalih l-ordni
gie maghmul b’kull mod li bih kienet thun tita’ titratta maghha kieku kienet ghadha kif
giet dikjarata hatja minn jew quddiem dik il-qorti ghal dak ir-reat;
(b) jekk tkun qorti differenti, ghandha tibghat lil dik il-persuna quddiem il-gorti li minnha
I-ordni ta’ probation jew I-ordni ghal liberazzjoni taht kondizzjoni kien maghmul u dik il-
gorti ghandha, malli jkun prattikabbli iggieghel lil dik il-persuna li tidher jew tingieb
quddiemha u fug prova ghas-sodisfazzjoni tal-qorti tad-dikjarazzjoni ta’ htija dwar ir-
reat l-iehor tista’ tittratta ma’ dik il-persuna ghar-reat li ghalih I-ordni kien gie maghmul
b’kull mod li bih kienet tista’ tittratta maghha kieku kienet ghadha kif giet misjuba hatja
ghal dak ir-reat minn jew quddiem dik il-gorti.”

Ara fl-istess sens is-sentenza Il-Pulizija v. Raymond Callus deciza mill-Qorti tal-
Appell Kriminali fl-10 ta’ Dicembru 2001.

Bis-sentenza tat-18 ta’ Mejju 2006, il-Qorti tal-Magistrati
(Malta) fug imsemmija, kienet poggiet lill-imputata Donna
Camilleri taht Ordni ta’ Probation ghal tmintax (18)-il
xahar, wara li fug ammissjoni taghha stess, hija nstabet
hatja tar-reat ta’ serq aggravat bil-mezz li ma’ jeccedix il-
mitt Lira Maltin (sebghin Lira Maltin) u talli kkagunat hsara
voluntarja fl-ammont ta’ ghaxar Liri Maltin.

Din il-Qorti hija obbligata li tinfliggi piena fuqg I-imputata
ghal dawn [|-imputazzjonijiet, li taghhom kienet instabet
hatja fis-sentenza tat-18 ta’ Mejju 2006 tal-Qorti tal-
Magistrati (Malta).

Fil-fattispecje tal-kaz odjern, is-subincizi (2) u (3) tal-
Artikolu 23 tal-Kapitolu 4462 jipprojbixxu lil din il-Qorti milli
tpoggi lill-hatja taht sanzjoni komunitarja jew taghmel
ordni ghal liberazzjoni kondizzjonata, fil-waqt li I-Artikolu
28A(7)(c)” jipprojbixxi lil din il-Qorti milli timponi sentenza
sospiza. Konsegwentement, fil-fatti specje tal-kaz odjern,
din il-Qorti m’ghandiex xelta hlief li timponi piena
karcerarja effettiva ghal dawn I-imputazzjonijiet.

Fil-fissazzjoni tat-terminu ta’ din il-piena karcerarja, il-Qorti
hadet in konsiderazzjoni li skond is-sentenza citata, |-

% L-Artikolu 23(2) jippreskrivi illi: “Bla hsara ghad-disposizzjoni tas-subartikolu (3),
meta persuna tigi ttrattata ghar-reat li dwaru tkun tgeghdet taht probation b’ordni ta’
servizz fil-komunita, jew b’ordni ta’ probation u servizz jew tkun giet kondizzjonalment
liberata, jew il-gorti ma tkunx tista’ tqieghed lill-hati taht sanzjoni komunitarja jew
taghmel ordni kif provdut fl-artikolu 22(1).”

L-Artikolu 23(3) jippreskrivi illi: “Is-subartikolu (2) m’ghandux japplika meta r-reat
maghmul matul il-perjodu ta’ probation jew matul il-perjodu ta' liberazzjoni
kondizzjonata u li dwaru I-persuna sussegwentement tigi dikjarata hatja , jkun
kontravvenzjoni jew ikun delitt ta’ omicidju involuntarju, jew offiza involontarja fuq il-
persuna, jew hsara involontarja fuq il-proprjeta.”

* L-Artikolu 28A(7)(c) jippreskrivi illi: “Ordni bis-sahha tas-subartikolu (1) ma ghandux
isir [’xi wiehed mill-kazijiet li gejjin - ... ...

(c) meta r-reat ikun sar fil-perijodu ta’ probation jew ta’ liberazzjoni taht kondizzjoni
skond I-Att dwar il-

Probation.”

ammissjoni tal-imputata fdawk il-proceduri kienet wahda
bikrija, li kkoperat mal-prosekuzzjoni, li |I-hsarat de quo
kienu minimi u li -ammont ta’ serq kien wiehed zghir. |Illi I-
Artikolu 337(2)(b) tal-Kapitolu 9 mhux applikabbli fil-kaz
odjern, ghaliex ghalkemm mis-sentenza citata jirrizulta li r-
res furtiva, u cioe l-istereo in kwistjoni gie ritornat lis-sid
legittimu tieghu, ma’ jirrizultax li |-imputata irrizarciet lil
vittma ghal hsara kagunata.

Konkluzjoni

Ghal dawn il-motivi, il-Qorti wara li rat it-Tagsimiet 4 u 6, I-
Artikoli 22(1)(a) u 22 (2) (b) (i) tal-Kapitolu 101 u r-
Regolament 9 tal-GN 292/1939 u I-Artikolu 17(b) tal-
Kapitolu 9 issib lill-imputatja hatja tal-imputazzjonijiet
migjuba kontra taghha, u tikkundannaha ghall-hlas ta’
multa ta’ elf u hames mitt Euro (€1,500.00), li bl-
applikazzjoni tal-Artikolu 14(2) tal-Kapitolu 9 tal-Ligijiet ta’
Malta tista’ tithallas b’rati mensili u konsekuttivi ta’ hamsin
Euro (€50.00), b’dan li l-ewwel pagament ikun dovut sa
mhux aktar tard mill-1 ta’ Awwissu 2013, b’'dan Ii jekk I-
hatja tonqos li thallas pagament wiehed, il-bilanc jigi dovut
minnufih u jigi konvertit fi prigunerija bir-rata ta’ gurnata
habs ghal kull hamsa u tletin Euro (€35.00) dovut.

In oltre, a tenur tal-Artikolu 23(1)(a) tal-Kapitolu 446 tal-
Ligijiet ta’ Malta, issib lill-imputata hatja tat-tielet (3)
imputazzjoni, u cioe li kisret il-kundizzjonijiet tal-ordni ta’
probation tat-18 ta’ Mejju 2006 maghmul mill-Qorti tal-
Magistrati (Malta) bhala Qorti ta’ Gudikatura Kriminali, ged
tittratta maghha ghall-imputazzjonijiet li dwarhom hi kienet
tpoggiet taht tali ordni dags li kieku ghadha kemm giet
dikjarata hatja minn jew quddiem din il-Qorti ghal dawk I-
imputazzjonijiet, u filwaqt li ghal kull bwon fini tikkonferma
I-htija fir-rigward tal-imsemmija imputazzjonijiet, tirrevoka
l-ordni ta’ probation maghmul bis-sentenza msemmija, u
wara li rat |-artikoli 284, 285, u 325(1)(d) tal-Kapitolu 9 tal-
Ligijiet ta’ Malta, u I-Artikoli 21 u 22 tal-Kapitolu 446 tal-
Ligijiet ta’ Malta tikkundanna lill-imsemmija Donna
Camilleri ghal piena ta’ prigunerija effettiva ta’ xahar u
nofs.

